
Die eerste 4000 km van die
IALA 2009 i o v e r [s aagtet
die rug en ons het nog nie die
mees noordelike draai in die
Kruger Wildtuin gemaak nie.
Daar 1é nog minstens 4000 km
oor voordat ons weer op
Stellenbosch afsaal.

Brandvlei

Ons eerste kampopslaan was
" jewers tussen niks en nérens
onder 6 rreeks klipkoppies in
die Brandvlei karoo. Van die
hoogtepunte hier was om te
help Dorperstertjies knip, peer-
tjies afbind en ore knip. Nie
almal het kans gesien vir
B skilpadjies, gebakte skaapkop,
| skaapafval en die gebraaide
stertjies nie. Die stilte en
ooptes van Verneukpan was 6
ongelooflike geleentheid om
bietjie te mediteer en te dink
oor die lewe.

Kalahari

Op Keimoes het ons gaan
springhase vang (nie jag nie).
Dit was groot sports om hulle in
te hardloop, aan die stert te
vang, te laat glimlag vir 6 rioto
en weer vry te laat. Die
Augrabies watervalle en
oorslaap op die duine in die
Kalahari was ook great.

Kimberley & Orania
Kimberley se gat was diep en
nat en die Koeksistermonument
op Orania baie uniek.

Suid-Vrystaat

Die wapenbevoegdheid, skiet-
kuns en jagterskursus in die
Suid-Vrystaat was een van die
hoogtepunte van die jaar.
Danie en Yolandi Lombard het
ons mooi vertroud gemaak met
wapens, en ons rustig laat
aanlé. Meeste van die studen-
te het hul eerste bok geskiet,
binnegoed uitgehaal en

sommer bietjie lewer geproe
daar in die veld. Terug by die
huis moes elkeen sy eie bok se
vel aftrek en verder afslag. Tot
die boude ontbeen!

Bloemfontein & Gauteng

Die toere by die Vroue-
monument en Oorlogsmuseum
in Bloemfontein, saam met die
Voortrekkermonument en
Apartheidsmuseum het vir ons
0 n gebalanseerde weergawe
van Sui-Afrika se geskiedenis
gegee.

Die volgende vier weke

Ons het nog amper 4 weke van
toer wat voorlé. Ons gaan nou
vir 6 rpaar dae in Swadini se
warmwaterswembaddens bene
opskop. Daarna draai ons in
die Krugerwildtuin op pad na
die Drakensberge, OosKaap en
Knysna |é ook nog voor!

Website
Ons splinternuwe  webtuiste is
lewendig! Daar is nog een of twee
onvoltooide skakels, maar daar is
volledige fotos van die jaar tot dusver
se gebeure.

iIALA 2010
Ons bemarking het afgeskop vir
2010. Maandag 3 Augustus het ons
0 redaksionele artikel en advertensie
in die JIP loopbane uitgawe van Die '
Burger gehad wat baie navrae
verskaf het. Luister ook elke
Ma/Wo/Vrydag aand net na die 21:00 |
nuus op RSG vir ons advertensie!
Ons ontvang daagliks navrae en die
aansoeke kom ook in. Moet dus nie
te lank wag voor julle inskryf nie,
aansoeke is beperk tot 36 en eerste
inskrywings word eerste gekeur!

Toerfotos

Ons sal gereeld fotos op die
webtuiste oplaai, so volg die toer
saam met ons op www.iala.co.za!

